
სსიპ აჭარის ავტონომიური რესპუბლიკის
 საზოგადოებრივი ჯანდაცვის ცენტრის
 დირექტორის 2024 წლის 31 დეკემბრის N01-03/42 ბრძანებით

პერსონალურ მონაცემთა დაცვის პოლიტიკის დოკუმენტი
ცენტრის შესახებ
სსიპ - აჭარის ავტონომიური რესპუბლიკის საზოგადოებრივი ჯანდაცვის ცენტრი (შემდგომში- ცენტრი) აჭარის ავტონომიური რესპუბლიკის მთავრობის დადგენილებით განსაზღვრული უწყებაა,  რომლის კომპეტენციებს აჭარის ავტონომიური რესპუბლიკის ტერიტორიაზე    საზოგადოებრივი ჯანმრთელობის დაცვის სფეროში შესაბამისი ღონისძიებების განხორციელება წარმოადგენს, თანახმად,   ,,საზოგადოებრივი ჯანმრთელობის  შესახებ“ საქართველოს კანონის  37-ე მუხლისა. ცენტრი წარმოდგენილია  შემდეგი პირველადი სტრუქტურული ერთეულებით: გადამდებ დაავადებათა ზედამხედველობისა და იმუნოპროფილაქტიკის განყოფილება, ბუღალტრული აღრიცხვისა და ფინანსური ანგარიშების განყოფილება, საზოგადოებასთან ურთიერთობისა და ცხოვრების ჯანსაღი წესის პოპულარიზაციის განყოფილება,    ბათუმის, ქობულეთის, ხელვაჩაურის, ქედის, შუახევისა და ხულოს განყოფილებები.  საშტატო განრიგით ცენტრის თანამშრომელთა რიცხოვნობა შეადგენს 48-ს, გარდა ამისა ცენტრში ხელშეკრულებით დასაქმებულია 20 პირი. 

ცენტრის მიზანი:
ცენტრის მიზანია: რეგიონში ეპიდემიოლოგიურად კეთილსაიმედო გარემოს უზრუნველყოფა,  მოსახლეობის ჯანმრთელობის დაცვა და გაუმჯობესება გადამდებ და არაგადამდებ დაავადებათა პრევენციის, საზოგადოებრივი ჯანმრთელობის საფრთხეებისადმი  მზადყოფნისა  და   დროული  რეაგირების გზით; ცხოვრების ჯანსაღი წესის დამკვიდრების ხელშეწყობა,   მოსახლეობის ცნობიერების დონის გაზრდა და ჩართულობა; დაავადებათა ადრეული გამოვლენა და დიაგნოსტიკა,  არაგადამდებ დაავადებებთან დაკავშირებული ავადობითა და უნარშეზღუდულობით გამოწვეული მართვადი  ტვირთის  შემცირება, სამედიცინო დიაგნოსტიკურ სერვისებზე ხელმისაწვდომობის უზრუნველყოფა მუნიციპალურ დონეზე.
ცენტრი თავისი საქმიანობის ფარგლებში უზრუნველყოფს იმ პერსონალური მონაცემების დამუშავებას, რომელიც აუცილებელია ჯანმრთელობის დაცვის ღონისძიებების დაგეგმვისა და განხორციელებისთვის, მაღალი პროფესიონალიზმითა და მონაცემთა დაცვის მაღალი სტანდარტების დაცვით.
ამ პოლიტიკის მიზანი
ეს პოლიტიკა ადგენს პერსონალურ მონაცემთა დამუშავების წესებს სსიპ- აჭარის ავტონომიური რესპუბლიკის საზოგადოებრივი ჯანდაცვის ცენტრში.
ჩვენ პატივს ვცემთ და ვიცავთ თქვენს უფლებას, სრულყოფილად იყოთ ინფორმირებული თქვენი პერსონალური მონაცემების დამუშავების პროცესთან დაკავშირებით. გვსურს, გაგიზიაროთ, თუ რა ინფორმაციას ვაგროვებთ თქვენს შესახებ, რისთვის და როგორ ვიყენებთ მას. ჩვენ ყოველთვის ვაგროვებთ მხოლოდ იმას, რაც აუცილებელია და ვფრთხილობთ, რომ დაცული იყოს თქვენი კონფიდენციალურობა.
1. საიდან ვიღებთ თქვენს შესახებ მონაცემებს? რისთვის და როგორ ვაგროვებთ?
მონაცემებს ვიღებთ  მხოლოდ კანონის ფარგლებში და იმ შემთხვევაში, როცა ეს საჭირო ჯანმრთელობის დაცვის ან პროგრამების განხორციელებისთვის:
· სამედიცინო დაწესებულებებისაგან, რომელთა ვალდებულებაა, ჯანდაცვის მინისტრის ბრძანებით განსაზღვრულ დაავადებათა/მდგომარეობათა  შესახებ შეტყობინების (პერსონალური ინფორმაცია) გადმოცემა ცენტრისათვის შესაბამისი რეაგირებისა და პრევენციული ღონისძიებების განხორციელებისათვის;
· ჩვენი პროგრამებით სარგებლობისას  (მაგ. ვაქცინაცია, სკრინინგი და სხვა), რათა დაიგეგმოს შესაბამისი მომსახურება და შეფასდეს ბენეფიციართა შესაბამისობა; 
· ჯანმრთელობის დაცვის სახელმწიფო პროგრამის ეპიდზედამხედველობის პროგრამების ფარგლებში მონაცემთა შეგროვება;
· რისკ-ჯგუფების იდენტიფიკაცია;
· ჯანმრთელობისა და პრევენციულ ღონისძიებათა შესახებ სტატისტიკური ანალიზისთვის ინფორმაციის დამუშავებისათვის (მუნიციპალიტეტი, ასაკობრივი ჯგუფები, სქესი და აშ.).
2. რა მონაცემებს ვამუშავებთ
თქვენი ჯანმრთელობის დაცვისათვის ზრუნვა მოითხოვს გარკვეული ინფორმაციის ცოდნას, ჩვენს მიერ გროვდება  მხოლოდ აუცილებელი მონაცემები თქვენს შესახებ:
· სახელი და გვარი;
· პირადი ნომერი;
· ასაკი;
· საკონტაქტო ტელეფონის ნომერი/ელექტრონული ფოსტის მისამართი;
· კვლევის/ანგარიშგების ფორმაში მითითებულ სხვადასხვა მონაცემი;
· ინფორმაცია ჯანმრთელობის მდგომარეობის შესახებ (მაგ. ქრონიკული დაავადებები, ვაქცინაციის ისტორია და სხვა).
3. თქვენს მონაცემებს ვიყენებთ:
· რათა გაგიწიოთ საჭირო სამედიცინო ან პრევენციული მომსახურება;
· განვახორციელოთ სახელმწიფო ან მუნიციპალური პროგრამები (ვაქცინაცია, სკრინინგი, ეპიდზედამხედველობა და სხვა.);
· გავაუმჯობესოთ   რეგიონში ჯანდაცვის სფეროში მომსახურება. 

4. საიდან მოვიპოვებთ მონაცემებს
·   მონაცემების მიღება ხდება სამედიცინო დაწესებულებებისგან აღრიცხვა/შეტყობინებას დაქვემდებარებულ დაავადებათა/მდგომარეობათა დარეგისტრირებისას;
· სხვადასხვა სკრინინგული და პრევენციული პროგრამული ღონისძიებების განხორციელებისას თქვენივე მიმართვის საფუძველზე, ვიღებთ თქვენს მიმართვაში და მასზე დართულ მასალებში მითითებულ ინფორმაციას თქვენი და სხვა პირების შესახებ;
· თავის მხრივ, თქვენი მონაცემები შესაძლოა სხვა პირების მიერ ჩვენთვის წარმოდგენილი ასეთი მომართვებითაც მოგვეწოდოს.

5. თქვენს შესახებ ინფორმაციის დამუშავების საფუძველი
საჯარო ინფორმაციის მოთხოვნისას თქვენი მონაცემების დამუშავება ხდება კანონმდებლობით გათვალისწინებული შემდეგი საფუძვლებით:
· „პერსონალურ მონაცემთა დაცვის შესახებ“ საქართველოს კანონის მე-5 მუხლის პირველი პუნქტის „გ“ ქვეპუნქტი - მონაცემთა დამუშავება გათვალისწინებულია კანონით;
· „პერსონალურ მონაცემთა დაცვის შესახებ“ საქართველოს კანონის მე-5 მუხლის პირველი პუნქტის „დ“ ქვეპუნქტი - მონაცემთა დამუშავება საჭიროა ჩვენ მიერ საქართველოს კანონმდებლობით ჩვენთვის დაკისრებული მოვალეობების შესასრულებლად;
· პერსონალურ მონაცემთა დაცვის შესახებ“ საქართველოს კანონის მე-5 მუხლის პირველი  პუნქტის „ვ“ ქვეპუნქტი - მონაცემთა დამუშავება აუცილებელია სასიცოცხლო ინტერესების    დასაცავად, მათ შორის ეპიდემიების მონიტორინგის ან/და მისი გავრცელების აღკვეთის, ჰუმანიტარული კრიზისების, ბუნებრივი და ადამიანის მოქმედებით გამოწვეული კატსტროფების სამართავად;
· პერსონალურ მონაცემთა დაცვის შესახებ“ საქართველოს კანონის მე-6 მუხლის პირველი პუნქტის „ა“ ქვეპუნქტი - მონაცემთა სუბიექტმა განაცხადა წერილობითი თანხმობა ერთი ან რამდნიმე კონკრეტული მიზნით განსაკუთრებული კატეგორიის მონაცემთა დამუშავებაზე;
· პერსონალურ მონაცემთა დაცვის შესახებ“ საქართველოს კანონის მე-6 მუხლის პირველი   პუნქტის „გ“ ქვეპუნქტი - განსაკუთრებული კატეგორიის მონაცემთა დამუშავება სასიცოცხლო ინტერესების დასაცავად;
· პერსონალურ მონაცემთა დაცვის შესახებ“ საქართველოს კანონის მე-6 მუხლის პირველი  პუნქტის „დ“  ქვეპუნქტი - განსაკუთრებული კატეგორიის დამუშავება აუცილებელია ჯანმრთელობის დაცვის სფეროში პრევენციული პროფილაქტიკური, დიაგნოსტიკური, სამკურნალო, სარეაბილიტაციო და პალიატიური მზრუნველობის, მომსახურების, სამედიცინო მოწყობილობების და პროფილაქტების ხარისხისა და უსაფრთხოების, საზოგადოებრივი ჯანმრთელობის დაცვის სპეცილისტთან დადებული ხელშეკრულების შეასაბამისად.
· პერსონალურ მონაცემთა დაცვის შესახებ“ საქართველოს კანონის მე-6 მუხლის პირველი  პუნქტის „ტ“ ქვეპუნქტით განსაზღვრული განსაკუთრებული კატეგორიის მონაცემები. 
6.  ვის გადავცემთ მონაცემებს
ცენტრი თქვენს  პერსონალურ მონაცემებს გადასცემს მხოლოდ იმ პირებსა და ორგანიზაციებს, რომელთაც ეს მონაცემები სჭირდებათ კონკრეტული, კანონით განსაზღვრული მიზნების შესასრულებლად. კერძოდ, მონაცემები შიძლება გადაეცეს:
· ჯანდაცვის სფეროს სახელმწიფო უწყებებს, როგორიცაა საქართველოს ჯანმრთელობის დაცვის სამინისტრო და/ან დაავადებათა კონტროლის ეროვნული ცენტრი - მხოლოდ კანონით გათვალისწინებული ფუნქციების შესასრულებლად;
· სამედიცინო დაწესებულებებს, როდესაც ეს აუცილებელია ჯანდაცვის სერვისების გაწევისთვის ან დაავადებათა პრევენციისა და მონიტორინგისთვის;
· განმცხადებელს, კანონმდებლობით დადგენილი წესით;
· სასამართლოს, მხოლოდ იმ შემთხვევაში, როდესაც ამის მოთხოვნა გაწერილია საქართველოს კანონმდებლობით;
· დამუშავებაზე დანიშნულ მესამე პირებს, რომლებიც ამუშავებენ ცენტრის დავალებით და კონტროლის ქვეშ.
თქვენი მონაცემები არ გადაეცემა არცერთ მესამე პირს რეკლამის, კომერციული მიზნების ან სხვა დაუკავშირებელი მიზნებისთვის. განხილვის ფარგლებში დამუშავებულ მონაცემებს სხვა სახელმწიფოს ან საერთაშორისო ორგანიზაციას არ გადავცემთ.
7. რა ვადით ვინახავთ თქვენს მონაცემებს
ჩვენთან მოხვედრილ მონაცემებს ვინახავთ მხოლოდ იმ ვადით, რაც აუცილებელია ზემოხსენებული მიზნების მისაღწევად ან/და მონაცემების შენახვასთან დაკავშირებით ჩვენთვის კანონმდებლობით დაკისრებული მოვალეობების შესასრულებლად.
ვადის გასვლის შემდეგ მონაცემები:
· იშლება უსაფრთხოდ;
· ხდება მათი ანონიმიზაცია (შეუძლებელი ხდება კონკრეტულ პირთან დაკავშირება).
8. პერსონალურ მონაცემთა დაცვის პოლიტიკის დოკუმენტის განახლება და დამატებითი ინფორმაცია
აღნიშნული პოლიტიკის დოკუმენტი ექვემდებარება საჭიროებისამებრ განახლებას.

მადლობა ნდობისთვის !
ჩვენთვის მნიშვნელოვანია თქვენი პერსონალური მონაცემის დაცვა. ჩვენ თქვენს გვერდით ვართ ჯანმრთელობის და კონფიდენციალურობის დასაცავად!


